
Shri Someshvara Panchaka Stotram

ஶ்ரீஸோமேஶ்வரபஞ்சகஸ்தோத்ரம்

(ஶார்தூ³லவிக்ரீடி³தம்)
விஶ்வம் யத்ர ப⁴வேத்³விலீநமகி²லம் தல்லிங்க³மஸ்மிந் ஸதா³
ஸத்யம் ஜ்ஞாநமநந்தமத்³வயமஹோ ப்³ரஹ்ம ஸ்பு²டம் த்³ரு’ஶ்யதே ।

பஞ்சப்³ரஹ்மஸுலக்ஷணாநி ஹி முகை²ர்ய: பஞ்சபி⁴ர்த³ர்ஶயந்
ஆஸ்தே ஸோமபுரே ஸுத⁴ர்மவ்ரு’ஷபா⁴ரூட⁴ஸ்தமீஶம் ப⁴ஜே ॥ 1॥

நித்யம் யத்பரிபூர்ணலக்ஷணமித³ம் ஹ்யாக³ந்துகம் ந ஸ்வகம்
மத்வைவம் த்³விமுக²ம் ந த³ர்ஶயதி நோ மந்யே ஸ்பு²டம் ஶங்கரம் ।

ஸத்யஜ்ஞாநஸுக²ம் முக²த்ரயமித³ம் ப⁴க்தேஷு ஸந்த³ர்ஶயந்
ஆஸ்தே ஸோமபுரே ஸுத⁴ர்மவ்ரு’ஷபா⁴ரூட⁴ஸ்தமீஶம் ப⁴ஜே ॥ 2॥

ஆஶ்சர்யம் ஸுமநோஹரம் விலஸிதம் லிங்கே³ஸுமூர்திஸ்து யா
கேநேயம் க⁴டிதா நரேண ந ப⁴வேதீ³ஶோ ஹி தத்காரணம் ।

லிங்கே³ऽஹம் ஸததம் வஸாமி ஸகலாநேதத்³தி⁴ ஸம்போ³த⁴யந்
ஆஸ்தே ஸோமபுரே ஸுத⁴ர்மவ்ரு’ஷபா⁴ரூட⁴ஸ்தமீஶம் ப⁴ஜே ॥ 3॥

ப⁴க்தாநுக்³ரஹஹேதுநைவ க²லு யோऽரூப:ஸரூபோऽப⁴வத்
ப⁴க்தோத்³தா⁴ர இதீஹ யஸ்ய ஸததம் ஜாக³ர்தி கீர்திர்பு⁴வி ।

ப⁴க்திப்ரீதிமநிந்தி³தாம் ஹ்ரு’தி³க³தாம் ஸ்பஷ்டம் ப்ரகுர்வம்ஶ்ச ய:
ஆஸ்தே ஸோமபுரே ஸுத⁴ர்மவ்ரு’ஷபா⁴ரூட⁴ஸ்தமீஶம் ப⁴ஜே ॥ 4॥

ப்ரத்யக்³ரூபதயா சகாஸ்தி ஸததம் மத்³ரூபமேதத்பரம்
மத்வா பஶ்சிமதி³ங்முகோ²ऽத்ர ஹி ஶிவோ மந்யே ஸ்வயம் கேவல: ।

யோகா³ரூட⁴வபு:ஸ்வரூபமமலம் சிந்முத்³ரயா சாதி³ஶந்
ஆஸ்தே ஸோமபுரே ஸுத⁴ர்மவ்ரு’ஷபா⁴ரூட⁴ஸ்தமீஶம் ப⁴ஜே ॥ 5॥

இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதம் ஶ்ரீஸோமேஶ்வரஸ்தோத்ரம் ஸம்பூர்ணம் ।
ரசநாஸ்தா²நம் - ஸோமபுர, ப⁴த்³ராவதி நிகடம்,ஸம்வத்ஸர: - 1938

